
Translate one text into English. Your translation must be written within the answer box provided.

1. Cicero reminds the judges that his meticulous investigations uncovered Verres’s crimes.

opinor, cum haec fierent, tum vos audiretis, sicut audistis: tum causa agi vere videretur. sic a me 

sunt acta omnia priore actione ut in criminibus omnibus nullum esset in quo quisquam vestrum 

perpetuam accusationem requireret. nego esse quicquam a testibus dictum quod aut vestrum 

cuipiam esset obscurum aut cuiusquam oratoris eloquentiam quaereret. etenim sic me ipsum 

egisse memoria tenetis ut in testibus interrogandis omnia crimina proponerem et explicarem, ut, 

cum rem totam in medio posuissem, tum denique testem interrogarem. itaque non modo vos, 

quibus est iudicandum, nostra crimina tenetis, sed etiam populus Romanus totam accusationem 

causamque cognovit. tametsi ita de meo facto loquor quasi ego illud mea voluntate potius quam 

vestra iniuria adductus fecerim.

Cicero, In Verrem 2.1.29

All texts come from Perseus Digital Library, licensed under  
https://creativecommons.org/licenses/by-sa/3.0/us/

2. Phaethon comes to terms with the fact that he is inadequate for his task.

ut vero summo despexit ab aethere terras

infelix Phaethon1 penitus penitusque iacentes,

palluit et subito genua intremuere timore

suntque oculis tenebrae per tantum lumen obortae.

et iam mallet equos numquam tetigisse paternos,

iam cognosse genus piget et valuisse rogando,

iam Meropis2 dici cupiens ita fertur, ut acta

praecipiti pinus borea, cui victa remisit

frena suus rector, quam dis votisque reliquit.

quid faciat? multum caeli post terga relictum,

ante oculos plus est! animo metitur utrumque,

et modo quos illi fatum contingere non est,

prospicit occasus, interdum respicit ortus:

quidque agat ignarus stupet et nec frena remittit

nec retinere valet nec nomina novit equorum.

sparsa quoque in vario passim miracula caelo

vastarumque videt trepidus simulacra ferarum.

Ovid, Metamorphoses 2.178–194

All texts come from Perseus Digital Library, licensed under  
https://creativecommons.org/licenses/by-sa/3.0/us/

1 Phaethon, is: Phaethon, son of Apollo
2 Merops, is: Merops, King of Ethiopia

